
Giampaolo Lonzar u I-Avukat Paul Pullicino
bhala prokuratur specjali ta’ Hasan Akincioglu

V.

MLS - Multinational Logistic Services Limited
(C 34635) u Asset Security Nominee Co. Limited
(C 11706); u b’dikriet tat-12 ta’ Mejju 2010
issejhet fil-kawza Alpha 22 Limited (OS 1330/T)

1. Din is-sentenza hija dwar talba maghmula mill-konvenuti MLS - Multi-
national Logistic Services Ltd ["MLS”], Asset Security Nominee Co. Ltd
[‘Asset’] u Alpha 22 Ltd [*Alpha”] [flimkien “il-konvenuti”] biex jinstema’
mill-gdid appell maqtugh b’sentenza ta’ din il-qorti tal-4 ta’ Mejju 2022,

wara li tithassar dik is-sentenza ghax ighidu illi s-sentenza hija |-effett ta’

zball li jidher mill-atti jew mid-dokumenti tal-kawza (art. 811 para. (1) tal-

Kodi¢i ta’ Organizzazzjoni u Pro¢edura Civili). ll-fatti relevanti huma dawn:

2. L-atturi, li jghidu illi flimkien ghandhom tmintax fil-mija (18%) tal-ishma fis-
socjeta Alpha, fethu din il-kawza biex jitolbu li jithassar ftehim — imsejjah
Transfer of Business Agreement — li bis-sahha tieghu I-assi ta’ Alpha wara
li din tgieghdet fi stral¢ gew trasferiti lill-konvenuta MLS. Din it-talba tal-
atturi giet michuda mill-qorti tal-ewwel grad u ma sar ebda appell. I¢-

¢ahda tat-talba tal-atturi ma tintlagatx bil-proceduri tallum.

3. ll-konvenuti MLS u Asset inqgdew bil-pro¢eduri mibdija mill-atturi biex
ressqu kontro-talbiet b’rikonvenzjoni. Fissru illi l-atturi, kemm personal-
ment u kemm fisem socjetajiet taghhom, kienu xi zmien agenti ta’ Alpha
sakemm Lonzar u s-socjeta tieghu fis-sajf tal-2004 tnehhew minn agenti
minhabba f'dak li I-konvenuti jghidu illi kien “agir serju u illegali b’detriment

ghas-socjeta”. L-atturi personalment kienu wkoll diretturi ta Alpha.

4. FI-2004 u 2005 il-konvenuti talbu illi “jinghataw ac¢ess ghall-informazzjoni
u dokumentazzjoni finanzjarja ta’ Giampaolo Lonzar u ta’ Hasan Akin-
cioglu ghall-iskop ta’ revizjoni u rikonciljazzjoni u dana ai termini tal-
kuntratti ta’ agenzija bejn il-partijiet ghar-rigward tas-servizzi marittimi”, u
bdew ukoll proc¢eduri arbitrali ghal dan il-ghan. Ighidu illi, ghalkemm it-
tribunal arbitrali ma iddecidiex fuq it-talba ewlenija taghhom, madankollu
iddecieda illi l-atturi “kienu nagsu mill-obbligi taghhom ta’ agenti fil-

konfront ta’ Alpha u ta’ [MLS]".

5. Il-konvenuti ghalhekk b’rikonvenzjoni talbu illi I-qorti:

Giampaolo Lonzar et v. MLS- Multinational Logistic Services Ltd et

»1. tiddikjara ... li MLS-Multinational Logistic Services Ltd (C 34635) u
li Asset Security Nominee Co. Ltd (C 11706) fil-kwalita ta’ stral¢jarju ta’
Alpha 22 Limited (OS/1330/T) ossia tramite awdituri indipendenti u ta’
reputazzjoni ghandhom id-dritt ta’ ac¢ess ghall-informazzjoni u doku-
mentazzjoni finanzjarja ta’ Giampaolo Lonzar u ta’ Hasan Akincioglu
ghall-iskop ta’ revizjoni u rikonéiljazzjoni u dana ai termini tal-kuntratti
ta’ agenzija bejn il-partijiet ghar-rigward tas-servizzi marittimi moghtija
lil bastimenti navali tal-flotta Amerikana minn Lonzar fil-portijiet ta’
Trieste, I-ltalja u Koper fis-Slovenja u minn Akincioglu fil-portijiet ta’
Aksaz, Marmaris & Antalja fit-Turkija u dana ghall-perijodu kollu li
dawn kienu agenti;

»2. tordna li MLS-Multinational Logistic Services Ltd (C 34635) u i
Asset Security Nominee Co. Ltd (C 11706) fil-kwalita ta’ stral¢jarju ta’
Alpha 22 Limited (OS/1330/T) ossia tramite awdituri indipendenti u ta’
reputazzjoni jinghataw a¢c¢ess ghall-informazzjoni u dokumentazzjoni
finanzjarja ta’ Giampaolo Lonzar u ta’ Hasan Akincioglu ghall-iskop ta’
revizjoni u rikonciljazzjoni u dana ai termini tal-kuntratti ta’ agenzija
bejn il-partijiet ghar-rigward tas-servizzi marittimi moghtija lil bastimenti
navali tal-flotta Amerikana minn Lonzar fil-portijiet ta’ Trieste, I-Italja u
Koper fis-Slovenja u minn Akincioglu fil-portijiet ta’ Aksaz, Marmaris &
Antalja fit-Turkija u dana ghall-perijodu kollu li dawn kienu agenti;

»3. tinnomina, tahtar u tinkariga awditur jew ditta ta’ awdituri indi-
pendenti u ta’ reputazzjoni sabiex jespleta I-inkarigu moghti skond it-
talba suesposta u dana entro terminu li tistabilixxi din il-gorti;

»4. tiddikjara u tikkonferma li Giampaolo Lonzar u Hasan Akincioglu
huma responsabbli ghad-danni fil-kaz li ma jippermettux it-twettieq
tad-decizjonijiet ta’ din il-gorti abbazi tat-talbiet suesposti;

»5. il-likwidazzjoni tal-istess danni jibgghu riservati ghal gudizzju
separat;

»6. tiddikjara u tikkonferma li Giampolo Lonzar u Hasan Akincioglu
huma responsabbli ghall-ispejjez kollha ta’ dawn il-pro¢eduri;

»7. tordna li Giampaolo Lonzar u Hasan Akincioglu ghandhom ihallsu
l-ispejjez kollha ta’ dawn il-proc¢eduri ... ... ...

L-atturi ressqu din l-e¢¢ezzjoni fost ohrajn:

3
»2. ... ... ... it-talbiet rikonvenzjonali huma bejn il-partijiet res judicata
peress illi t-talbiet rikonvenzjonali huma soggetti ghall-klawsola

arbitrali esklussiva u dawn |-istess talbiet gew imressga mir-
rikonvenzjonanti fi pro¢eduri ta’ arbitragg internazzjonali numri 829 u
830 tas-sena 2005, li fihom dawn I-istess talbiet gew dibattuti, decizi u
respinti u dan permezz tal-lodo tat-22 ta™ Settembru 2009.«

L-ewwel gorti iddecidiet hekk dwar il-kontro-talbiet:

»tilga’ t-tieni e¢cezzjoni tal-atturi ghat-talbiet rikonvenzjonali tal-kon-
venuti;

»tastjeni milli tiehu konjizzjoni ulterjuri tal-e¢¢ezzjonijiet I-ohra tal-atturi
ghat-talbiet rikonvenzjonali tal-konvenuti;

»tichad it-talbiet rikonvenzjonali kollha;

»tordna lill-konvenuti sabiex ihallsu I-ispejjez tal-kawza safejn dawn
huma relatati mat-talbiet rikonvenzjonali taghhom u mal-e¢¢ezzjonijiet
tal-atturi ghal dawk it-talbiet rikonvenzjonali.«

8. Ir-ragunijiet li wasslu lill-ewwel qorti ghal din id-decizjoni gew imfissra

hekk:

» L-eccezzjoni tar-res judicata

»Jinghad mill-atturi illi t-talbiet rikonvenzjonali huma soggetti ghal
klawsola arbitrali esklussiva.

»Ighidu li I-istess talbiet li saru fil-kawza tal-lum saru wkoll fi pro¢eduri
ta’ arbitragg internazzjonali bin-nru 829 u 830 tal-2005 fejn I-istess
talbiet kienu gew trattati u decizi bir-rigett tat-talbiet fil-lodo tat-22 ta’
Settembru 2009.

»Fil-fehma tal-gorti, din l-e¢¢ezzjoni ghandha tkun deciza skont il-lex
fori. ... ... ...

»Ladarba I-lex fori fil-kaz tal-lum hija dik Maltija, tajjeb jinghad illi
sabiex tapplika res judicata, iridu jissussistu tliet rekwiziti u cioe: a)
eadem res, b) eadem causa petendi u ¢) eaedem personee.

»lt-tliet elementi huma kumulattivi mhux alternattivi. Ghalhekk nieges
imgar wiehed minnhom, taqa’ I-e¢¢ezzjoni.

»Finalment u rilevanti ghall-fini ta’ din il-kawza kien stabbilit illi [biex]
res judicata tigi eccepita b’suctess jehtieg li ¢-Cirkostanzi tal-kaz
jibgghu I-istess bhal dawk tal-kaz ta’ gabel. Jekk ikun hemm bdil fi¢-
¢irkostanzi jigi li s-sentenza ta’ gabel ma titgiesx ta’ ostakolu ghar-
riproposizzjoni tat-talba ... ... ...

»Mill-istatements of claim jirrizulta li l-istess talbiet li saru fl-arbitraggi
rega’ kienu prezentati quddiem din il-qgorti fil-kawza tal-lum. Fil-
pro¢edimenti arbitrali kienu dettaljatament trattati dawn it-talbiet. Din il-
gorti tinsab sodisfatta minn ezami tal-istatements of claims u lodo
relattivi illi li dak li ntalab fil-kawza tal-lum huwa identiku ghal dak tal-
proc¢eduri ta’ arbitragg, kemm ghal dak |li huwa suggett, natura tal-
kawza u persuni involuti.

»L-element ta’ eeedem personee jissussisti. ... ... ...

»L-element eadem res huwa wkoll sodisfatt ghax il-kontrotalba tittratta
l-istess ftehim ta’ agenzija li kienu I-mertu tal-arbitaggi. It-talbiet u r-
rimedju mitlub huma identici.

»Ghar-rigward tal-element ta’ eadem [causa] petendi, din il-gorti
tinnota mhux biss li t-talbiet huma I-istess, izda I-premessi huma in
gran parte identi¢i wkoll. Fil-fatt il-kontrotalba tista’ tghid li hija traduzz-
joni ghall-Malti tal-istatements of claim fil-pro¢eduri ta’ arbitragg.

»Ir-realta li I-elementi ta’ din il-kawza huma identi¢i ghal dawk tal-
arbitraggi hija ammessa mill-espert legali mressaq mis-socjetajiet
konvenuti li sostna li l-arbitraggi kienu claim for disclosure izda li kienu
fallew minhabba li ma saritx prova li “their agents’ failure to provide
disclosure had caused them any loss”. Ghalhekk I-istess espert legali
sostna li, fiz-zmien li sehhew l-arbitraggi, ma kienx ghad hemm it-talba
attrici li hawn fil-kaz tallum u ghalhekk “it would be fair to say that Mr
Lonzar and Mr Akincioglu’s claim in these proceedings is a new
circumstance”. Pero sostna wkoll illi fdin il-kawza I-konvenuti “were
able to say that, as a result of those new circumstances, they have
suffered or will suffer a loss to which they were not previously exposed
(for instance due to an inability to finalise accounts without that
disclosure) then their counterclaim would not be barred by res
judicata”.

»Dawn il-punti kollha juru li kienet haga ovvja kemm ghall-konvenuti
kif ukoll ghall-espert legali minnhom inkarikat li t-talbiet rikonvenzjonali
kienu identi¢i ghat-talbiet li saru fl-arbitraggi. Tant hu hekk li I-ghan tal-
prova li ressqu kienet li jikkonvincu lil din il-gorti li kienu jezistu
cirkostanzi godda u li ghalhekk ma tapplikax l|-e¢cezzjoni tal-res
judicata. Cio nonostante ... ma rnexxilux jikkonvinciha illi din il-kawza
giet imsejsa fuq cirkostanzi godda. Minn qari tal-kontrotalba minn
imkien ma jsir imgar ac¢enn ghall-argument li ressaq |-espert legali u li
ressqu |-konvenuti fin-nota ta’ sottomissjonijiet taghhom, fis-sens Ii t-
talba ghad-dokumenti hija rikjesta sabiex ikun jista’ jsir ezeréizzju ta’
rikonciljazzjoni maghhom u konsegwentement Alpha 22 Limited tik-
konkludi I-kontabilita taghha u jinhadem valur taghha u jigi hekk
ikkalkolat il-prezz ghal finijiet tal-ftehim tal-31 ta’ Dicembru 2004. Fil-
premessi ma sar |-ebda aéc¢enn ghal dan il-punt, izda sempli¢ciment
saret enfazi fuq il-fatt li kien hemm kuntratti ta’ agenzija bejn il-partijiet
u li din it-talba kienet qged issir sabiex tkun tista’ ssir rikonciljazzjoni ai
termini ta’ dawn il-kuntratti ta’ agenzija rigwardanti servizzi marittimi.
Infatti, gie sottolinjat illi huwa princ€ipju stabbilit u kardinali tar-rapport
bejn I-agent u I-principal tieghu li jinghata rendikont tax-xoghol u tal-
ispiza li I-agent ikun nefaq ghan-nom tieghu. Din il-gorti assolutament
ma tarax li kien hemm xi bdil fié-Cirkostanzi li jrendi I-e¢¢ezzjoni ta’ res
judicata inapplikabbli. Inoltre, minn gari tal-lodo tal-arbitraggi in
kwistjoni jidher li l-iskrittura tal-31 ta’ Dicembru 2004 giet ikkunsidrata
wkoll bhala prova. Fil-kaz odjern, din il-qorti hija konvinta illi I-kon-
venuti kienu geghdin jipprovaw isibu opportunita biex jibdlu dak deciz
fl-arbitraggi bit-tama li, din id-darba, jirnexxielhom jiehdu dak li riedu,
tentattiv li din il-qorti geghda tirrigetta.

»ll-gorti gieghda ti¢had [sic] |-e¢¢ezzjoni ta’ res judicata.

»Ghar-ragunijiet kollha premessi, il-qorti gieghda taqgta’ u tiddeciedi din
il-kawza billi ... ... ... tilga’ t-tieni eccezzjoni tal-atturi! ghat-talbiet
rikonvenzjonali tal-konvenuti.«

9. ll-konvenuti appellaw izda din il-gorti bis-sentenza attakkata c¢ahdet |-
appell u ikkonfermat ghal kollox is-sentenza appellata ghal ragunijiet li

fissrithom hekk:

»L-aggravju ewlieni tal-appellanti jikkonsisti fil-fatt li huma jqisu li, bis-
sahha tas-sentenza appellata, l-ewwel qorti ghalget it-triq biex tit-
wettaq |-aktar haga mehntiega — jigifieri li jkun determinat il-valur tat-
trasferiment tan-negozju (it-transfer of business) skont il-ftehim i kien
il-mertu ta’ din I-azzjoni sa mill-bidunett. Huma jishqu li dan jista’ jsir
biss jekk kemm-il darba I-kontijiet ta’ Alpha jinghalqu u jkunu approvati
u li din il-htiega kienet ilha hemm sa minn gabel ma nfethet din il-
kawza u sahansitra sa minn gabel ma tressqu l-arbitraggi barra minn
Malta. Ir-rezistenza tal-appellati tul medda ta’ zmien biex dan il-
process jitwettaq nisslet il-htiega tal-kontro-talba. Ghalhekk, l-appell-
anti jilmentaw li I-ewwel qorti ma kienx messha tilga’ I-e¢¢ezzjoni tal-
gudikat imgajma mill-atturi appellati rikonvenuti. Huma jghidu li, ghal-
kemm l-ewwel qorti nisget b’mod tajjeb kunsiderazzjonijiet ta’ dritt
dwar x’jikkostitwixxi I-e¢¢ezzjoni tal-gudikat, nagset li tqis li, minn dak-
inhar li kienu nghataw id-decizjonijiet arbitrali, kienu nbidlu ¢-¢irko-
stanzi, u |-gudikat ma jzommx milli wiehed iressaq pretensjonijiet
godda jekk kemme-il darba ¢-¢irkostanzi jkunu nbidlu. Fi kliem iehor, I-
appellati jghidu li jekk kemme-il darba dik I-ec¢éezzjoni ma Kkinitx
misthoqqa, allura awtomatikament I-ewwel qorti kellha tilga’ I-azzjoni
rikonvenzjonali taghhom. Sussidjarjament, igajmu wkoll I-aggravju |-
iehor li fis-sentenza appellata jidher li hemm kontradizzjoni billi, dejjem
dwar l-ec¢ezzjoni tal-gudikat, l-ewwel qorti tghid li kienet sejra
tichadha u mbaghad, fil-parti dispozittiva tal-istess sentenza appellata,
tghid li kienet gieghda tilgaghha.

»ll-gorti jidhrilha li jixraq tibda tgis dan l-aggravju sussidjarju gabel
tghaddi biex tistharreg I-aggravju fil-mertu. Fl-ewwel lok, jidher i d-
dikjarazzjoni li ghamlet l-ewwel qorti li kienet gieghda “tichad” I-
eccezzjoni ta’ res judicata hija, mad-daqgqa t'ghajn, Zelga tal-pinna
ghaliex, mill-kunsiderazzjonijiet kollha li saru minnufih gabel dik id-
dikjarazzjoni, johrog car li I-ewwel qorti rat li I-e¢¢ezzjoni tal-gudikat
imgajma mill-atturi rikonvenuti appellati kienet misthogga. Mill-qafas ta’
dawk il-kunsiderazzjonijiet, imbaghad, id-decizjoni li tidher fil-parti
dispozittiva tas-sentenza appellata tagbel ma’ dik il-fehma |i I-ewwel
gorti riedet twassal. Fit-tieni lok, il-ligi tal-procedura tghid kif u X'imissu
jsir meta fxi sentenza jkun mehtieg li jissewwew xi zbalji ta’ kliem
fsentenza. L-appellanti ma ngdewx b’dak ir-rimedju u ghalhekk ma
jiswiex issa li jippruvaw jinqdew b’dan l-aggravju sussidjarju li bih
donnhom geghdin jghidu li s-sentenza appellata hija milquta b’xi
nuqqas li jgibha ma tiswiex.

1 It-tieni e¢cezzjoni tal-atturi hija I-e¢¢ezzjoni ta’ res iudicata.

»Ghal dak li jirrigwarda l-aggravju wahdieni fil-mertu, |-appellati
jirribattu b’'mod generiku u fil-qosor billi jisiltu s-sensiela ta’ grajjiet li
wasslu biex infethet I-azzjoni ewlenija taghhom. B’'mod partikolari,
jsemmu I-pro¢eduri arbitrali li I-appellanti nfushom kienu ressqu fMalta
bl-istess talbiet li gqajmu fl-azzjoni rikonvenzjonali taghhom, u liema
decizjonijiet kienu nqgatghu f'Settembru tal-2009 (u konfermati mill-
Qorti tal-Appell fid-9 ta’ April 2010) kontra I-istess appellati.

»Dwar dan l-aggravju l-appellanti jlumu biss lill-ewwel gorti meta jgisu
li hija ma tatx kaz li, bejn dakinhar li kien inghata I-lodo fl-arbitraggi
msemmija sa ma nfethet [-azzjoni ewlenija tal-appellati, kienu nbidlu ¢-
cirkostanzi u, b’hekk, gie nieqes wiehed mill-elementi mehtiega i
jsejsu l-e¢cezzjoni tal-gudikat. Ghall-kuntrarju, fdak li jirrigwarda I-
kunsiderazzjonijiet li dik il-qorti ghamlet dwar l-aspetti dottrinali tal-
ectezzjoni tal-gudikat, jghidu espressament li “s-sentenza appellata
tartikola ben tajjeb il-principji ta’ res judicata kif applikata fil-ligi Maltija
u interpretata mill-grati Maltin”. L-appellanti jghidu li meta jkun hemm
bidla fi¢-¢irkostanzi ta’ bejn il-partijiet, tinbet |-e¢cezzjoni ghar-regola
tal-gudikat u tinhalaq il-htiega ta’ rikonsiderazzjoni jew smigh mill-gdid
tal-materja.

»Minn gari kemm tal-atti processwali u kif ukoll tas-sentenza appellata
johrog c¢ar li I-kwestjoni tal-bdil ta¢-c¢irkostanzi li I-appellanti jghidu li
graw kienet mistharrga mill-ewwel qorti. Dik il-qorti semmiet ukoll
sensiela ta’ sentenzi li jitkellmu dwar x'effett ikollha |-e¢¢ezzjoni tal-
gudikat jekk kemme-il darba jirrizultaw tabilhaqq li jkun hemm bdil fi¢-
¢irkostanzi minn dakinhar li tkun inghatat sentenza li tikkostitwixxi
gudikat bejn il-partijiet?. Din il-qorti zzid tghid ukoll li jghodd il-principju
li I-gudikat johlog ukoll is-sahha tieghu ghaz-zmien wara li tkun
inghatat is-sentenza li tohloq il-gudikat®, sakemm ma jkunx sehh “tibdil
sostanzjali fic-cirkostanzi™ i jgib mieghu bdil sahansitra fir-res u ghal-
hekk ikun jikkostitwixxi bdil ta’ effett tali li ma tibgax aktar eadem res.
L-ewwel gorti sabet li t-talbiet li I-appellanti kienu ressqu fil-pro¢eduri
arbitrali u dawk imressqin fil-kontro-talba kienu l-istess. Waslet ghall-
fehma wkoll li ma ntweriex li kien sehh tassew xi bdil fi¢-Cirkostanzi
minn dakinhar li nghataw id-decizjonijiet arbitrali (u konfermati fl-
appell) u dakinhar li nghatat is-sentenza appellata.

»Minbarra dan, la fir-rikors tal-appell u lanqas wagqt it-trattazzjoni tal-
gheluq li saret quddiem din il-qorti ma nghata I-icken hjiel ta’ x’kienet
il-bidla fi¢-¢irkostanzi li I-appellanti jghidu li grat. Jidher ukoll li dan I-
aggravju jogrob hafna lejn appell mill-ezercizzju ta’ apprezzament ta’
fatti maghmul mill-ewwel gorti milli aggravju dwar punt ta’ dritt. Din il-
gorti fliet b’reqga I-provi dokumentali u wkoll is-sottomissjonijiet i I-
appellanti kienu ressqu quddiem I-ewwel gorti u, bhall-qorti ta’ gabilha,
ma jirrizultalha ebda bdil fi¢-¢irkostanzi fdawk l|-aspetti li dwarhom I-
appellanti specifikatament ressqu |-azzjoni rikonvenzjonali taghhom.

»Fid-dawl ta’ dawn il-kunsiderazzjonijiet, il-gorti ssib li I-aggravju mhux
misthoqq u mhux se jintlaga’.

App. Civ. 30.10.2015 fil-kawza fl-ismijiet Joseph Portelli v. Joseph Stellini et

App. Inf. 5.3.2010 fil-kawza fl-ismijiet Joseph Agius v. Maria Fenech

App. Civ. 31.5.1996 fil-kawza fl-ismijiet Giuseppe Mizzi et v. Joseph Sacco (mhix pubb-

»Ghal dawn ir-ragunijiet, il-qorti gieghda taqta’ u tiddeciedi billi tichad
[-appell imressag mill-intimati MLS - Multinational Logistic Services
Limited u Asset Security Nominee Company Limited u mill-imsejha fil-
kawza Alpha 22 Limited mis-sentenza moghtija mill-Prim’Awla tal-qorti
Civili fl-14 ta’ Lulju 2016 fil-kawza fl-ismijiet premessi bhala mhux
misthoqq fil-fatt u fid-dritt, u ghalhekk tikkonferma ghal kollox dik is-
sentenza, u tordna li I-appellanti jhallsu Il-ispejjez ta’ dan I-appell.«

10. B’rikors tad-29 ta’ Lulju 2022 il-konvenuti appellanti talbu illi l-appell
jinstema’ mill-gdid wara li tithassar is-sentenza appellata illi jghidu illi
kienet |-effett ta’ Zzball li jidher mill-atti jew mid-dokumenti tal-kawza. L-
atturi wiegbu fid-9 ta’ Jannar 2023 u qalu illi t-talba ghal ritrattazzjoni hija

wahda fiergha.

11. Ir-ragunijiet ghat-talba tal-konvenuti appellanti giet imfissra hekk:

»|r-ritrattandi jissottomettu illi s-sentenza attakkata hija |-effett ta’ zball li
jidher mill-atti jew mid-dokumenti tal-kawza u b’hekk hemm lok ghar-
ritrattazzjoni tal-fug imsemmija sentenza a tenur tal-artikolu 811(l) tal-
Kap. 12 tal-Ligijiet ta’ Malta.

»Ir-ritrattandi jirravizaw dan id-difett fil-fatt illi s-sentenza ritrattata gieset
illi ma kienx hemm c¢irkostanzi godda li biddlu radikalment is-sitwazzjoni
wara li saru |-pro¢eduri arbitrali u li kellhom iwasslu ghall-applikazzjoni tal-
ecéezzjoni mir-regola tar-res judicata. Din l-asserzjoni fuq is-suppoz-
izzjoni li ma jezistix xi fatt li I-verita tieghu tinsab stabbilita pozittivament u
tirrizulta bi¢-¢ar mill-atti u mid-dokumenti tal-kawza. Dan ghaliex mill-provi
esebiti u mill-atti tal-kawza kien jirrizulta proprju I-kuntrarju, u cioé illi bir-
rikors promotur u bis-sentenza tal-ewwel gorti nbidlu drastikament i¢-
c¢irkostanzi fattwali rilevanti ghar-res judicata.

»Dan jirrizulta minn varji provi u dokumenti mill-atti tal-kawza u dokumenti
fi processi ta’ kawzi ohra li kienu gew allegati maghhom, u r-ritrattanda
gieghda hawnhekk telenka uhud minn dawk il-provi, u cioé:

»() L-esponenti ritrattandi sa mill-bidunett ta’ dawn il-pro¢eduri stqarrew
illi huma kienu diga ressqu proceduri quddiem i¢-Centru tal-Arbit-
ragg fMalta kontra l-atturi ritrattati fejn talbu inter alia proprju li
jinghataw ac¢cess ghall-kotba u ghad-dokumenti finanzjarji relattivi
ghax-xoghol svolt minnhom bhala agenti ta’ Alpha u MLS u dan bl-
iskop li ssir revizjoni ta’ dawk il-kotba finanzjarji. ll-pro¢eduri arbitrali
gew decizi b’lodo tat-22 ta’ Settembru 2009.

»(ii) Peress li I-esponenti kien dehrilhom li ma kinitx giet deciza t-talba
surreferita dwar |-ac¢ess ghall-kotba u dokumenti finanzjarji, huma
kienu ressqu talba quddiem it-tribunal arbitrali sabiex jinghata lodo
addizzjonali. It-tribunal arbitrali kien ghazel li ma jihux aktar kon-
jizzjoni ta’ talba taghhom ghall-ghoti ta’ decizjoni arbitrali addizz-
jonali .

»(iii) L-esponenti kienu appellaw mill-lodo arbitrali fi-pro¢eduri surreferiti
u l-appell gie eventwalment deciz mill-Qorti tal-Appell (Sede
Inferjuri) billi gew michuda l-appelli in kwistjoni u gew konfermati |-
lodo arbitrali. Dan jirrizulta mis-sentenzi esebiti in atti a foll. 292 et
seqqg. Minn dawk is-sentenzi jirrizultaw ukoll il-konsiderazzjonijiet li
wasslu ghac¢-¢ahda tat-talbiet in kwistjoni.

»(iv) ll-kostatazzjonijiet principali tal-lodo konfermati kienu s-segwenti:

»“(a) that both claimants have standing to bring these claims; and
(b) the agency relationship between claimants and respondents
covered Trieste, Koper, and any other Italian ports in which
respondents actually carried out ship-husbanding services for the
claimants between 1 April 1999 and 24 August 2004, i.e. the date
on which that relationship was terminated by the claimants; and

»“(c) that the respondents were contractually bound (i) to disclose
documents as set out in paragraph 7 of the MLS-OPM throughout
the period between 1 April 1999 and 30 March 2004 for ship-
husbanding services provided by the respondents in the ports of
Trieste, Koper and any other Italian ports in which respondents
actually carried out ship-husbanding services for the claimants;
and (i) to return property belonging to the claimants at the end of
that period; and

»“(d) that the respondents were in breach of their obligations to
disclose documents as set out in paragraph 7 of the MLS-OPM
throughout the period between 1 April 1999 and 30 March 2004
for ship-husbanding services provided by the respondents in the
ports of Trieste, Koper and any other Italian ports in which the
respondents actually carried out ship-husbanding services for the
claimants; and

»“(e) that the Respondents were in breach of their obligation to
return property belonging to the claimants at the end of that
period; but.

»“(f) that the claimants have not proven that any loss clearly
ensued as a result of the respondents’ breabhes of the con-
tractual duties relied upon by the claimants; and

»“(g) that the claimants are not entitled to the sums set out ‘in
addition’ at clauses 7.4 and 9.5 of the subject contract.”

»(v) Ghalhekk dawk l-imsemmija sentenzi effettivament jikkonfermaw illi
[-atturi ritrattati kellhom obbligu kontrattwali li jizvelaw id-dokumenti
finanzjarji relativi lill-esponenti ritrattandi u ghalhekk bl-agir taghhom
ir-ritrattati kisru l-obbligi kontrattwali taghhom. B’dana illi dawk is-
sentenzi kienu stabbilixxew ukoll illi I-esponenti ma kinux ippruvaw
id-danni sofferti bhala konsegwenza tal-vjolazzjonijiet kontrattwali
kommessi mir-ritrattati.

»“Claimants fail before us in both requests, i.e. orders and
damages, and in respect of both breaches, i.e. disclosure and
return of property. Insofar as the caimants have asked for orders
specifically asking that respondents should perform their
contractual duties to disclose and to return, these requests
amount to requests for orders specifically to perform contractual
obligations: these requests can only be granted under english
law, the law governing the subject contract, if damages are an
inadequate remedy — and the adequacy of damages as a remedy

is here established by the claimants’ very own request for a
considerable amount of damages in this reference. Then, insofar
as the claimants have asked for damages, these requests fail too
because the claimants have failed to prove any loss resulting from
breach and because the contract clauses seeking to liquidate
those damages amount to penalty clauses unenforceable under
english law, again the law governing the subject contract. For
these reasons, set out in greater detail throughout this award and
here briefly summarised, the claimants claims are dismissed in
full.”

»(vi) Kif inghad, il-lodo arbitrali gew sussewentement konfermati fl-
appell. Ghalhekk is-sentenzi finali rigward it-talbiet tal-esponenti
ghal disclosure of documents kienet ippernjata proprju fuq in-
nuggas ta’ prova ta’ dannu.

»(vii) Dan kollu nbidel meta u ladarba kienu r-ritrattati stess illi ippro-
mwovew kawza ghad-danni kontra I-esponenti. L-intavolar tar-rikors
promotur (naturalment formanti parti mill-atti tal-kawza) effett-
ivament nehha l-ostakolu li sab it-tribunal arbitrali, u sussegwente-
ment il-Qorti tal-Appell, Sede Inferjuri, sabiex jigu milqugha t-talbiet
rikonvenzjonali surreferiti. Ghalhekk, bhala stat ta’ fatt, i¢-Cirko-
stanzi nbidlu drastikament. Dan jirrizulta bi¢-¢ar mill-atti tal-kawza.

»|n vista tal-fatti hawn fuq esposti, is-sentenza ritrattata ma setghetx tqis
illi ma kien hemm ebda bidla fi¢-¢irkostanzi meta I-bidla ngiebet bl-agir
tar-ritrattati stess meta huma ghazlu li jintavolaw proceduri ghad-danni
kontra |-esponenti. Fuq kollox, kien I-agir tal-istess ritrattati u n-nuqgas ta’
kooperazzjoni taghhom li wassal sabiex jigi stultifikat ii-proc¢ess tal-istral¢
ta’ Alpha 22 Limited. ll-pass legali li hadu r-ritrattati sostanzjalment bidel
il-posizzjoni legali tal-esponenti u dan b’effett dirett fuq it-talba ghall-
izvelar ta’ dokumenti li kienet pre¢edentement tressqet fil-pro¢eduri tal-
arbitragg kif inghad.

»Ghalhekk is-sentenza ritrattata kienet milquta bi zball ta’ fatt i jirrizulta
bi¢-¢ar mill-atti u d-dokumenti tal-kawza. Li kieku ma kienx ghal tali zball,
is-sentenza ritrattata kellha ragonevolment tiddeciedi illi tapplika I-e¢¢ezz-
joni ghar-regola tar-res judicata.

»Huwa risaput li r-res judicata tkun ta’ ostakolu ghal smigh ta’ kawza
gdida meta jikkonkorru tliet elementi: esedem personae, eadem res u
eadem causa petendi. Madanakollu jinsab accettat fil-gurisprudenza —
kemm nostrana u kif ukoll dik ingliza — illi meta jkun hemm bidla fi¢-
cirkostanzi titwieled ecéezzjoni ghar-res judicata. Dana ghaliex, fejn i¢-
¢irkostanzi bejn il-partijiet jinbidlu, tkun timmerita r-rikonsiderazzjoni tal-
kwistjoni mill-grati fug kollox ghaliex il-fatti rilevanti ma jkunux ghadhom I-
istess, ir-res u/jew il-causa petendi jkunu nbidlu.

»Ghalhekk meta wiehed jikkonsidra I-izball fattwali fis-sentenza ritrattata
ghandu jirrizulta bic¢-car illi I-bidla fi¢c-cirkostanzi li tirrizulta mill-atti u d-
dokumenti tal-kawza, kif inghad, kellha twassal ghall-applikazzjoni tal-
eccezzjoni ghar-res judicata u ghac-cahda konsegwenzjali tal-ec¢ezzjoni
relattiva.

»Per konsegwenza tad-decide dwar il-mertu I-Qorti tal-Appell gatghetha
li, ladarba ma tatx ragun lill-esponenti, I-ispejjez tal-appell kellhom jigu
mhallsa interament minnhom. Peress illi kif diga nghad is-sentenza
attakkata fil-parti fejn iddecidiet il-mertu hija rizultat ta’ zball li jidher mill-
atti u mid-dokumenti tal-kawza u ta’ applikazzjoni zbaljata tal-ligi, il-mod

kif gie deciz il-kap tal-ispejjez nec¢essarjament ukoll huwa effett dirett ta’
dan.

»Ghalhekk ir-ritrattandi jixtiequ u geghdin ukoll jattakkaw il-kap tal-ispejjez
ghar-ragunijiet kollha appena premessi.«

L-argument tal-konvenuti jidher li hu dan:

L-arbitraggi ngatghu kontra taghhom ghax “insofar as the claimants have
asked for damages, these requests fail too because the claimants have
failed to prove any loss resulting from breach and because the contract
clauses seeking to liquidate those damages amount to penalty clauses
unenforceable under english law, again the law governing the subject

contract”.

Dwar l-ewwel raguni ghac-¢ahda tat-talbiet taghhom — “because the
claimants have failed to prove any loss resulting from breach” — il-
konvenuti jghidu illi ¢-¢irkostanzi nbidlu meta |-atturi “ippromwovew kawza
ghad-danni” kontriehom. Ir-rabta tal-hsieb ma tidhirx li hija fost dawk li
jidhru mill-izjed cari izda milli jidher il-konvenuti geghdin ighidu illi jekk
ikunu mgieghla jhallsu d-danni li (eventwalment bla suc¢cess) talbu I-atturi
kontriehom, il-fatt li jkollhom ihallsu dawn id-danni jkun telf jew “dannu”
ghalihom u din ghalhekk tkun il-prova tad-dannu li n-nuqqas taghha

wassal biex I-arbitraggi jinqatghu kontra taghhom.

Ma tridx wisq biex tintebah mill-ewwel illi essenzjalment I-argument huwa

msejjes fuq il-logika tan-non sequitur.

Strettament il-kawza mibdija mill-atturi ma kinitx “ghad-danni” izda ghar-rexissjoni ta’
ftehim ta’ trasferiment ta’ assi ta’ Alpha u biex dawk l-assi jintraddu ghall-ghanijiet tal-
istral¢ ta’ Alpha.

F’kull kaz, izda, bla ma thoss il-htiega |i tikkummenta ulterjorment fuq il-
logika (jew nuqqas taghha) tal-argument li min jiftah kontrik kawza ghal
danni jikkawzalek, b’hekk biss, dannu i tista’ tfittxu ghalih, din il-gorti
tfakkar illi dawn huma proc¢eduri tanht [-art. 811() tal-Kodic¢i ta’
Organizzazzjoni u Procedura Civili msejsa fuq premessa li s-sentenza
attakkata kienet |-effett ta’ zball li jidher mill-atti jew mid-dokumenti tal-

kawza. L-art. 811(1) ikompli hekk:

D . basta li ... il-fatt ma jkunx punt ikkontestat illi jkun gie deciz
bis-sentenza.«

Is-sentenza tal-ewwel grad tghid espressament illi “l-ghan tal-prova i
ressqu [sc. il-konvenuti appellanti] kienet li jikkonvin¢u lil din il-gorti li
kienu jezistu ¢irkostanzi godda u li ghalhekk ma tapplikax |-e¢¢ezzjoni tal-
res judicata. Cio nonostante ... ma rnexxilux jikkonvinciha illi din il-kawza
giet imsejsa fuq ¢irkostanzi godda. ... ... ... Din il-gorti assolutament ma
tarax li kien hemm xi bdil fic-Cirkostanzi li jrendi |-ec¢ezzjoni ta’ res
judicata inapplikabbli”. Din il-qorti fis-sentenza attakkata ikkonfermat “ghal
kollox” is-sentenza tal-ewwel grad wara illi osservat illi “Minn gari kemm
tal-atti pro¢esswali u kif ukoll tas-sentenza appellata johrog ¢ar |i I-
kwestjoni tal-bdil ta¢-¢irkostanzi li I-appellanti jghidu li graw kienet mist-

harrga mill-ewwel qorti”.

Dan fifisser i I-kwistjoni jekk hemmx ¢irkostanzi godda li huma ta’ rele-
vanza ghall-kwistjoni tar-res judicata kienet punt ikkontestat li ga gie
deciz. Ghalhekk ma jistax jitressaq l-argument ghall-ghanijiet tal-art.

811(l) tal-Kodi¢i ta’ Organizzazzjoni u Proéedura Civili.

Barra minn hekk, il-konvenuti geghdin jitolbu t-thassir tas-sentenza attakk-
ata ghax ighidu li hija msejsa fuq “is-suppozizzjoni li ma jezistix xi fatt, Ii I-
verita tieghu tkun stabbilita pozitivament”. Dan il-fatt, kif jidher mir-rikors
ghar-ritrattazzjoni, huwa I-kawza mibdija mill-atturi, u difficli tifthem Kkif il-
gorti setghet qatt “issupponiet” li ma jezistux l-atti li bdew il-proc¢eduri

guddiemha!

ll-gorti ghalhekk tichad it-talba biex tithassar is-sentenza attakkata u biex

[-appell jinstema’ mill-gdid.

L-ispejjez ta’ dawn il-proceduri jhallsuhom it-tliet konvenuti li ressqu t-
talba. Ukoll, billi hija tal-fehma illi r-rikors ghal ritrattazzjoni huwa ghal
kollox fieragh, il-qorti wara li rat il-para. 10 tat-Tariffa A mehmuza mal-
Kodi¢i ta’ Organizzazzjoni u Proc¢edura Civili, tordna lill-istess tliet
konvenuti jhallsu lir-Redistratur tal-Qrati spejjez addizzjonali ta’ elfejn

ewro (€2,000).

Giannino Caruana Demajo Anthony Ellul Robert G. Mangion
President Imhallef Imhallef

Deputat Registratur

